
            Им се соопштува на студентите дека Владата на Република Македонија 
донесе Закон за издавање на вредносни бонови-ваучери во номинална вредност од 
15.500 денари, за набавување на компјутери за редовните студенти државјани на 
Република Македонија во учебната 2012/2013 година. 

Право на вредносните бонови-ваучери имаат: 
 
            1. Редовни студенти кои живеат во социјално загрозени 
семејства и кои за прв пат се запишани во завршната година на студии во 
учебната 2012/2013 година до 15 октомври 2012 година 
 
            2. Студенти кои се евидентирани како лица со посебни потреби и 
се запишани во учебната 2012/2013 година 
 
а) Социјално загрозени семејства се сметаат: семејства корисници на социјална 
парична помош, постојана парична помош и право на парична помош на лице кое 
до 18 години возраст имало статус на дете без родители и родителска грижа или 
семејства во кои вкупните месечни приходи не се поголеми од 12.000 денари. 

За остварување на правото потребни документи: 
- потврда издадена од Центарот за социјални работи или Уверение од Управата за 
јавни приходи (за остварени приходи по разни основи од претходната година) за 
двајцата родители или старатели или за самиот студент. 

При подигањето на вредносниот бон-ваучер студентот е должен да пополни 
формулар со изјава за прием на вредносниот бон-ваучер во кој го наведува своето 
име и презиме, бројот на личната карта или патна исправа, бројот на индексот и 
серискиот број на вредносниот бон-ваучерот кој го добил. 

Вредносниот бон-ваучер се користи како учество за купување компјутери: лаптоп, 
десктоп или таблет од трговски субјекти регистрирани за трговија за компјутери. 
При реализација на вредносниот бон-ваучер трговските субјекти треба да издадат 
гарантен лист со сериски број на компјутерот. 

Исплатата на средствата на трговските субјекти ќе се врши врз основа на 
доставените искористени бонови-ваучери, копија од фискална сметка и копија од 
купопродажен договор. 

Вредносните бонови-ваучери важат до 15 декември 2012 година.       

  

                                                                                                 ОД ДЕКАНАТОТ 


